КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Ӧтувъя канму экзамен нуӧдӧмӧ пырӧдчысь педагогика
уджалысьяслы ӧтувъя канму экзамен дасьтан да нуӧдан
уджысь компенсация мынтан ыдждасӧ да пӧрадоксӧ урчитӧм йылысь” Коми Республикаса Веськӧдлан котырлӧн 2014 во косму тӧлысь
24 лунся 161 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Ӧтувъя канму экзамен нуӧдӧмӧ пырӧдчысь педагогика уджалысьяслы ӧтувъя канму экзамен дасьтан да нуӧдан уджысь компенсация мынтан ыдждасӧ да пӧрадоксӧ урчитӧм йылысь” Коми Республикаса Веськӧдлан котырлӧн 2014 во косму тӧлысь 24 лунся 161 №-а шуӧмӧ вежсьӧмъяс содтӧд серти.
2. Вӧзйыны Коми Республикаын меставывса асвеськӧдлан органъяслы лӧсьӧдны нормативнӧй инӧда актъяссӧ тайӧ шуӧм серти.
3. Тайӧ шуӧмыс вынсялӧ 2019 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




          Л. Максимова
Сыктывкар
2018 вося ӧшым тӧлысь 13 лун
532 № 
Коми Республикаса Веськӧдлан котырлӧн 
2018 во ӧшым тӧлысь 13 лунся 532 №-а шуӧм дорӧ 
СОДТӦД
“Ӧтувъя канму экзамен нуӧдӧмӧ пырӧдчысь педагогика
уджалысьяслы ӧтувъя канму экзамен дасьтан да нуӧдан
уджысь компенсация мынтан ыдждасӧ да пӧрадоксӧ урчитӧм йылысь”
Коми Республикаса Веськӧдлан котырлӧн 2014 во косму тӧлысь
24 лунся 161 №-а шуӧмӧ пыртӧм 
ВЕЖСЬӦМЪЯС
“Ӧтувъя канму экзамен нуӧдӧмӧ пырӧдчысь педагогика уджалысьяслы ӧтувъя канму экзамен дасьтан да нуӧдан уджысь компенсация мынтан ыдждасӧ да пӧрадоксӧ урчитӧм йылысь” Коми Республикаса Веськӧдлан котырлӧн 2014 во косму тӧлысь 24 лунся 161 №-а шуӧмын: 
1) нимсӧ гижны тадзи:
“Подув тшупӧда ӧтувъя да шӧр тшупӧда ӧтувъя велӧдан уджтасъяс серти канму кывкӧрталан аттестация нуӧдӧмӧ пырӧдчысь педагогика уджалысьяслы подув тшупӧда ӧтувъя да шӧр тшупӧда ӧтувъя велӧдан уджтасъяс серти канму кывкӧрталан аттестация дасьтан да нуӧдан уджысь компенсация мынтан ыдждасӧ да пӧрадоксӧ урчитӧм йылысь”;
2) 1 пунктса медводдза абзацын “ӧтувъя канму экзамен нуӧдӧмӧ пырӧдчысь педагогика уджалысьяслы ӧтувъя канму экзамен дасьтан да нуӧдан уджысь” кывъяс вежны “подув тшупӧда ӧтувъя да шӧр тшупӧда ӧтувъя велӧдан уджтасъяс серти канму кывкӧрталан аттестация нуӧдӧмӧ пырӧдчысь педагогика уджалысьяслы” кывъясӧн;
3) 2 пункт гижны тадзи:
“2. Вынсьӧдны Подув тшупӧда ӧтувъя да шӧр тшупӧда ӧтувъя велӧдан уджтасъяс серти канму кывкӧрталан аттестация нуӧдӧмӧ пырӧдчысь педагогика уджалысьяслы подув тшупӧда ӧтувъя да шӧр тшупӧда ӧтувъя велӧдан уджтасъяс серти канму кывкӧрталан аттестация дасьтан да нуӧдан уджысь компенсация мынтан пӧрадок содтӧд серти.”;
4) 3 пунктын “ӧтувъя канму экзамен” кывъяс вежны “подув тшупӧда ӧтувъя да шӧр тшупӧда ӧтувъя велӧдан уджтасъяс серти канму кывкӧрталан аттестация” кывъясӧн;
5) 4 пункт киритны;
6) Ӧтувъя канму экзамен нуӧдӧмӧ пырӧдчысь педагогика уджалысьяслы ӧтувъя канму экзамен дасьтан да нуӧдан уджысь компенсация мынтан пӧрадокын, мый вынсьӧдӧма шуӧмӧн (содтӧд):
а) нимсӧ гижны тадзи:
“Подув тшупӧда ӧтувъя да шӧр тшупӧда ӧтувъя велӧдан уджтасъяс серти канму кывкӧрталан аттестация нуӧдӧмӧ пырӧдчысь педагогика уджалысьяслы подув тшупӧда ӧтувъя да шӧр тшупӧда ӧтувъя велӧдан уджтасъяс серти канму кывкӧрталан аттестация дасьтан да нуӧдан уджысь компенсация мынтан пӧрадок”;
б) 1 да 2 пунктъяс гижны тадзи:
“1. Тайӧ Пӧрадокыс ладмӧдӧ велӧдан организацияясса педагогика уджалысьяслы, кодъяс уджалан кадӧ пырӧдчӧны подув тшупӧда ӧтувъя да шӧр тшупӧда ӧтувъя велӧдан уджтасъяс серти канму кывкӧрталан аттестация нуӧдӧмӧ да кодъясӧс канму кывкӧрталан аттестация нуӧдан кадколаст вылӧ мездӧма медшӧр уджысь, компенсация мынтан юалӧмъяссӧ (водзӧ лӧсялӧмӧн – компенсация, педагогика уджалысьяс, ККА).
2. ККА дасьтӧмӧ да нуӧдӧмӧ пырӧдчысь педагогика уджалысьяслысь составсӧ быд во вынсьӧдӧны Коми Республикаса велӧдан, наука да том йӧз политика министерстволӧн тшӧктӧдӧн ККА нуӧдны заводитан лунӧдз              7 уджалан лунысь оз сёрджык Подув тшупӧда ӧтувъя велӧдан уджтасъяс серти канму кывкӧрталана аттестация нуӧдан пӧрадок серти, мый вынсьӧдӧма Россия Федерацияса велӧдан да наука министерстволӧн 2013 во ӧшым тӧлысь 25 лунся 1394 №-а тшӧктӧдӧн, Шӧр тшупӧда ӧтувъя велӧдан уджтасъяс серти канму кывкӧрталана аттестация нуӧдан пӧрадок серти, мый вынсьӧдӧма Россия Федерацияса велӧдан да наука министерстволӧн 2013 во ӧшым тӧлысь 26 лунся 1400 №-а тшӧктӧдӧн.”;
в) 3 пунктын “ӦКЭ дасьтӧмӧ” кывъяс вежны “ККА дасьтӧмӧ” кывъясӧн, “ӦКЭ обработайтан” кывъяс вежны “ККА обработайтан” кывъясӧн. 

